                                                                           GİRİŞ
          Bildiyimiz kimi,Xəzər dənizi zəngin bioloji ehtiyatlara malikdir.Lakin bir sıra səbəblərdən onun bioloji ehtiyatları,o cümlədən nərə balıqlarının sayı ötən illərə nisbətən xeyli azalmışdır.Bu sahədə aparılan tədqiqatlar göstərir ki,əgər keçən əsrin 80-ci illərində nərə balığı ehtiyatları 25 min ton idisə,2005-ci ildə bu 1,5 min tona enmişdir.
         Xəzər dənizi sahillərində zəngin karbohidrogen ehtiyatlarının olması burada qədim zamanlardan əhalinin mıəskunlaşması üçün əlverişli şərait yaratmışdır.Lakin əhalinin bu sahələrdə məskunlaşması və intensiv antropogen tısir özü ilə birlikdə bir sıra probelmlərin yaranmasına da səbə olmuşdur.
















                     

              5.Xəzər sahilində əhalinin məskunlaşması

5.1.Xəzər sahilində əhalinin məskunlaşması haqqında ümumi məlumat;
5.2.Xəzərin Azərbaycansahili ərazilərinin əhali tərəfindən mənimsənilməsi və yaratdığı problemlər;
5.3.Xəzərin Qazaxıstansahili ərazilərinin əhali tərəfindən mənimsənilməsi və yaratdığı problemlər;
5.4.Xəzərin Türkmənistansahili ərazilərinin əhali tərəfindən mənimsənilməsi və yaratdığı problemlər;
5.5.Xəzərin Rusiyasahili ərazilərinin əhali tərəfindən mənimsənilməsi və yaratdığı problemlər;
5.6.Xəzərin İransahili ərazilərinin əhali tərəfindən mənimsənilməsi və yaratdığı problemlər;
          5.1. Ən qədim zamanlardan Xəzər dənizi sahillərində müxtəlif qəbilələr və xalqlar yaşamış və burada möhtəşəm dövlətlər yaratmışlar.Aparılmış arxeoloji qazıntılar da sahil ərazilərində qədim sivilizasiya ocaqlarının olmasını təsdiq etmişdir.Belə inkişaf etmiş mərkəzlərin izlərinə xüsusən qərb sahillərində rast gəlmək mümkündür.Azərbaycanın Şabran rayonu ərazilərində tapılmış qədim Şabran şəhərini (e.ə. III əsr) və Dağıstanın Qarabudaqkənd rayonunun Vəlikənd kəndini (e.ə VI əsr) buna misal göstərmək olar.Xəzər dənizinin coğrafi mövqeyi və onun sahil ərazilərində təbii şəraitin müxtəlif olması, əlbəttə, regionun etnogenez palitrasına da əsaslı təsir göstərmişdir.Bununla bağlı məşhur rus alimi L.Qumilyovun sözləri yada düşür.O,özünün «Xəzər ətrafı min il ərzində» əsərində yazır: «Antroposferanın mozaikliyinin əsas səbəbi landşaftların müxtəlifliyindədir». Bu belə bir fikri bir daha təsdiq edir ki, Xəzər dənizində və sahil ərazilərində baş verən təbii proseslər ətraf ərazilərdə məskunlaşmış insanların yaşayış tərzinə birbaşa təsir etmişdir.
          Qədim dövrdə Xəzər dənizi haqda tam və hərtərəfli coğrafi biliklər olmasa
da, bəzi səyyahlar öz yazılarında onun haqqında səthi də olsa, bəzi məlumatlar
vermişlər. Eramızdan əvvəl V minillikdə Herodot özünün «Tarix» əsərində Xəzər dənizi haqqında belə yazmışdır: «Bu dənizin bir sahilindən digərinə, məsələn,şimaldan-cənuba avarlı qayıqla on beş günə üzürlər.Qərb sahilləri boyu hündür Qafqaz sıra dağları yerləşir.Qafqazda çox sayda müxtəlif qəbilələr yayılmışdır».Xəzər dənizini əhatə edən bölgələrdə tarix boyu müxtəlif dövlətlər mövcud olmuşdur.Bu dövlətlərdə yaşamış qəlim qəbilələrin və xalqların nümayəndələri əsrlər keçdikcə tədricən assimilyasiyaya məruz qalaraq yox olmuşlar.Onlar sonrakı dövlətlərdə yaranmış nisbətən cavan xalqların əsasını qoymuşlar.Yox olmuş bu xalqlardan skifləri, sarmatları, sakları, hunları, massagetləri, xəzəriləri,qıpçaqları, peçeneqləri, oğuzları və digərlərini göstərmək olar.Xəzər regionunda müasir dövrdə məskunlaşmış türkdilli xalqların-azərbaycanlıların, türkmənlərin, qazaxların, kumıkların, tatarların formalaşmasında məhz assimilyasiyaya uğrayıb yoxa çıxmış həmin xalqlar başlıca rol oynamışlar.Son minillikdə Xəzərətrafı bölgədərdə türk mənşəli xalqların məskunlaşması üstünlük təşkil etmişdir.Sahil ərazilərində təxminən 25-30% digər xalqların nümayəndələri- gilanlılar, kalmaklar,
farslar və ruslar yaşamışlar.
          Xəzər dənizinin coğrafi adına gəlincə, bu ad sabit qalmamış, zaman zaman dəyişmişdir.Hətta eyni zamanda bu dənizi müxtəlif cür adlandırmışlar.Hər yeni qoyulan ad əsasən regionda yaşayan xalqların və yaxud ölkələrin adına uyğun olmuşdur.Tarix boyu ona gah da Gilan,Hirkan Mazandaran, Fars, Avar və s. demişlər.
          Xəzər regionunda əhalinin müxtəlif dövrlərdə məskunlaşması barədə, baş verən dəyişikliklər haqqında hələ eramızın əvvəllərinə aid bir sıra mənbələrdə geniş məlumat vardır.Qədim yunan alimi Strabon özünün «Coğrafiya» əsərində qeyd edirdi ki, onun vaxtında Şimali və Qərbi Xəzərin çox hissəsində artıq kaspi qəbiləsi yox olmuş və onun yerini sarmatlar qəbiləsinə aid aorslar tutmuşlar.Bu dövrdə Xəzərin şərq sahilində köçəri skivlərə yaxın olan saklar və massagetlər üstünlük təşkil edirdi.Massagetlər, eyni zamanda, indiki Azərbaycanın sahil ərazilərində də yaşayırdılar.
          Mərkəzi Asiyadan Xəzər istiqamətində irəliləyən hunlar sarmatları məhv edərək onların yaşadıqları sahil ərazilərində məskunlaşırlar. Artıq IV əsrin ortalarında hunların Xəzəryanı çöllərdə məskən salmaları türk dilinin Aşağı Volqa və Şimali Qafqazda yayılmasına zəmin yaradır.VI-VII əsrlərdə Aşağı Volqadan Dərbəndə qədər olan ərazidə bölgənin ən möhtəşəm xalqlarından biri olan xəzərlər tərəfindən Xəzər xaqanlığı yaradılır.Xaqanlığın paytaxtı müasir Həştərxan şəhərindən 120 km şimalda yerləşən İtil şəhəri imiş.Xəzərlərin bir hissəsi iudaizm dininə, digər hissəsi isə islama itaət etmişlər.Xaqanlığın şəhərlərində xristianlar da yaşamışlar; onların bu şəhərlərdə kilsələri də olmuşdur.
          VII əsrin ikinci yarısında Qafqazda və Xəzərin şərq sahillərində Ərəb xilafətinin yarımköçəri qəbilələri peyda olurlar. Xəzər regionuna yürüş edən bu ərəb qəbilələrinin əsas məqsədi islam dinini regionda yaymaq idi.IX-X əsrlərdə Böyük Step adlanan ərazini tutmuş cəngavər türk xalqları-qıpçaqlar və peçeneqlər Dərbənd keçidi vasitəsilə müasir Azərbaycanın sahil bölgələrinə daxil olurlar.Nəticədə bu qəbilələr az bir vaxtda, demək olar, bütün sahil ərazilərində məskunlaşır, hətta çox keçmir, üstünlük təşkil edirlər.Beləliklə, Xəzər xaqanlığı X əsrin sonunda tam süquta uğrayır.
          IX əsrin sonunda sonuncu türk xalqların nümayəndələri -oğuzlar və səlcuq türkləri Xəzər dənizi sahillərində məskunlaşırlar.Onlar bütövlükdə Azərbaycan,Türkmənistan və İran sahillərini tədricən mənimsəyərək köçəri maldarlıqdan əkinçiliyə və balıqçılıqla məşğul olmağa keçirlər.Sonrakı dövrdə Azərbaycan,türkmən və digər türk xalqlarının formalaşmasında məhz elə oğuz türkləri başlıca rol oynayırlar.
          XII əsrin ikinci yarısında Xəzər dənizinin şərq sahillərinə cəngavər monqoltatar qəbilələri yürüş edirlər.Artıq 1120-ci ildə Çingiz, xanın rəhbərliyi ilə monqol-tatarlar Azərbaycanı və Şimali İranı qarət edirlər. XIII əsrin ortalarında Batı xan başda olmaqla monqol-tatarlar Krım yarımadası və Şimali Qafqazı da öz əsarətləri altına salırlar.Beləliklə,Batı xan tərəfindən əsası qoyulmuş Qızıl Orda monqol-tatar xanlığı yaranır.Xəzər dənizinin sahil ərazilərinin təkrarolunmaz təbii şəraitini nəzərə alaraq Qızıl Orda müasir Həştərxan şəhərindən bir qədər aralıda yerləşən Saray şəhərini özünə paytaxt seçir.Xəzər dənizinin şimal və şimal-şərq sahillərində Qızıl Ordanın yaxın müttəfiqi Noqay Ordası məskən salır, Noqay Ordasına daxil olan qəbilələr Volqa və Ural çayları arasındakı çöl ərazilərində köçəri həyat sürür, heyvandarlıqla məşğul olurdular.Noqay Ordası parçalandıqdan sonra noqay qəbilələrinin əksər hissəsi müasir qazax millətinin formalaşmasına əsaslı təsir göstərmişdir.
          XIV əsrin ikinci yarısında qüdrətli sərkərdə Teymurləngin ordusu Xəzər dənizinin cənub-şərq, cənub və qərb sahillərinə yürüşlər edir.Xəzərin şimal-qərb sahillərində məskunlaşmış qəbilələrdən monqol mənşəli köçəri kalmıklar Rusiyanın cənubunda öz xalqlarını yaradırlar.Burada yaşayan insanlar lamaizmə itaət edirdilər.Onlar Avropanın bu tipli yeganə sivilizasiya ocağı idi.
          XVII əsrdən başlayaraq Cənubi Volqaboyunda rusların məskunlaşma sahəsi genişlənir.Bunun əsas səbəbi rusların Xəzərsahili ərazilərə marağının artması olmuşdur.Qeyd etmək lazımdır ki, rusların bu marağı daha qədim dövrdə də müşahidə edilmişdir.Məsələn, ərəb və fars səyyahlarının əlyazmalarında qeyd edilirdi ki,rus drujinalarının işğalçı yürüsləri hələ IX-X əsrlərdə başlanmışdır.Bununla bağlı ingilis səyyahı Cons Hanvey özünün «Britaniya ticarəti Xəzər dənizində tarixi oçerki» əsərində yazır ki, rusların Qafqaza yürüşləri sanki səlib yürüşlərinin Yaxın Şərqə doğru hərəkəti idi və həmin ərazilərin daha hazırlıqlı və əsaslı təşkil olunmuş işğalına yönəlmişdi.Rusların Qafqaza maraqlarının əsas səbəblərindən biri də bu bölgənin zəngin təbii sərvətləri idi.Məsələn, Moskva hökumətinin 1637-ci il sənədlərindən birində «Top ehtiyatla yazılması»nda belə bir qeyd var ki, Bakı Nefti yanan halda həddən artıq təhlükəli bu silah hesab edilə bilər.Cənub və qərb sahillərinin uzun illər boyu İran və Türk tayfaları tərəfindən mənimsənilməsinə baxmayaraq, I Pyotr şərq sahilləri ilə yanaşı, qərb sahillərində yeni mövqelərdə möhkəmlənmək üçün bu istiqamətdə bir neçə ekspedisiya təşkil etdirir. Bakı şəhərinə xüsusi diqqət verilir.Çünki Rusiya ilə Şərq ölkələri arasında aparılan ticarət əlaqələrinin inkişaf etdirilməsində Bakının çox əlverişli strateji mövqeyi var idi. Elə bu səbəbdən də I Pyotr sərəncamlarından birində belə yazırdı:«Bizimçün Xəzər dənizi sahillərini ələ keçirmək son dərəcə vacibdir; türklərin bura gəlmələrinə gərək imkan verməyək».Bu rəsmi əhval-ruhiyyə ilə ruslar tədricən regionda özlərinin işğalçı siyasətlərini həyata keçirməyə başlayırlar.
          XIX əsrin əvvəlində baş verən Rusiya-İran müharibələri nəticəsində ruslar Xəzər sahillərinin təxminən 90%-nı (cənub sahili istisna olmaqla) ələ keçirirlər.Rusların nəzarət etdiyi sahil ərazilərində təbii sərvətlərin aşkar edilməsi,qiymətləndirilməsi və tədricən mənimsənilməsi istiqamətində aparılan işlər ildənilə artmağa başlayır.Bu baxımdan qərb sahilləri daha çox fərqlənirdi.Zəngin neft ehtiyatlarının istismarı və onun emalı bölgənin, xüsusən Bakının iqtisadiyyatına güclü təkan verir.
          Uzun illər Abşeron yarımadasında yerli əhalinin neftdən gen-bol istifadə
etməsi burada böyük həcmdə yanacağın olması ehtimalını daha real şəkildə ortaya qoydu.XIX əsrin ikinci yarısından etibarən Abşeronda qazılan neft quyularının sayı ildən-ilə artmağa başlayır.Nəticədə neftlə çirklənmiş torpaqların sahəsi xeyli genişlənir.Bundan əlavə, Bakı buxtasında sahil boyunca çoxlu sayda kiçik neft emalı müəssisələri yaradılır.Neft sənayesinin belə ekstensiv inkişafı ətraf mühitə mənfi təsir göstərməyə başlayır.Artıq 1870-ci ildə Bakının ekoloji vəziyyətinin yaxşılaşdırılması məqsədi ilə şəhər rəhbərliyi sahildə yerləşən 100 dən çox neftemalı müəssisəsinin ləğv edilməsi haqda məsələ qaldırır.Demontaj ediləcək istehsal müəssisələri üçün Bakının yaxınlığındakı Keşlə qəsəbəsinin otlaq sahələri ayrılır.Belə kompakt ərazidə neft emalı istehsal sahələrinin yerləşdirilməsi çar Rusiyasının şəhərsalma təcrübəsində ilk dəfə idi həyata keçirilirdi.Çox keçmir,burada çoxlu sayda kiçik neft emalı zavodları yaradılır. Nəticədə hava olmazın dərəcədə çirklənir və bakılılar şəhərin bu hissəsini «Qara şəhər» adlandırırlar.«Qara şəhər»in zəhərli, tüstülü hava şəraiti fəhlələrin vəziyyətini ağırlaşdırır. Odur ki, Bakının digər bölgəsində -Bayıl deyilən ərazidə neftçi fəhlələr üçün yeniyaşayış qəsəbəsi yaradılır.Beləliklə, neft sənayesi və onunla bağlı digər istehsal sahələrinin Bakı şəhərindən ətraf qəsəbələrə çıxarılması əhalisi sürətlə artan neft paytaxtının ekoloji durumunu xeyli yaxşılaşdırır.


                                         Şəkil 5.1.1.”Qara şəhər”
XX əsrdə Azərbaycanda neft sənayesi 40-cı ilə qədər ardıcıl olaraq inkişaf edir.Sonrakı illər quruda neft yataqlarının ehtiyatları tədricən tükənməyə başlayır.Elə təxminən bu vaxtlar Volqaboyunda, Qərbi Sibirlə, Türkmənistan və Qazaxıstan sahillərində neftçilərə tələbat günü-gündən artırdı.Bu səbəbdən də xeyli azərbaycanlı mütəxəssis yeni neft rayonlarına köçür.Məsələn, 1942-cü ildə SSRİnin Dövlət Müdafiə Komitəsinin qərarı ilə Bakıdan Türkmənistana 1624 yüksək ixtisaslı neftçi köçürülmüşdür.60-cı illərdə bu proses daha da güclənir.Mütəşəkkil olaraq gənc mütəxəssislər göndərişlə Qərbi Sibirə və Manqışlağa işə yönəldilir.Yalnız 1960-88-ci illər ərzində Azərbaycanda işləyən neftçilərin sayı 42% azalmışdır.
          5.2.Xəzərin qərb sahilində regionun ən iri çoxsaylı Bakı şəhəri yerləşir.
Azərbaycanın paytaxtı olan bu şəhərin əhalisinin sayı 3 mln. nəfəri keçmişdir.Bütövlükdə Azərbaycanın sahil ərazilərində təxminən 3,8 mln. nəfər yaşayır.Onlardan təxminən 78%-i Abşeron yarımdasında məskunlaşmışdır.Burada əhalinin orta sıxlığı 1 km2-də 500 nəfərə çatır.Respublikanın digər sahil bölgələrində orta sıxlıq 70-100 nəfər arasında tərəddüd edir.Azərbaycanın sahilboyu zonası 5-20 km arasında dəyişir.Sahilboyu inzibati rayonların coğrafi şəraitindən asılı olaraq,ərazinin mənimsənilməsi və əhalinin məskunlaşması xeyli fərqlənir.850 km-dən uzun olan sahilboyu sahədə yalnız bir neçə iri yaşayış məntəqəsi yerləşmişdir (Bakı, Sumqayıt, Primorsk, Lənkəran və Astara).İnzibati rayonların bəzilərində sahilboyu üzrə hətta hər hansı bir əhəmiyyət daşıyan yaşayış yeri yoxdur (Siyəzən, Xızı və Dəvəçi).Yalnız cənub sahilyanı bölgədə kiçik yaşayış məntəqələrinin yayılması gözə çarpır.
5.3. Qazaxıstanda əhali bir-birində çox aralı məsafədə yerləşən yaşayış məntəqələrində məskunlaşmışdır. Nisbətən iri şəhərlər sırasında Atırau, Aktau və Krasnovodskı göstərmək olar.1500 km-dən çox uzanan şərq sahilində əhalinin orta sıxlığı 1 krm-də 1-5 nəfərdir.
          Xəzərin sahilyanı ərazilərindəki ölkələr üzrə səhralaşma prosesi müxtəlif səviyyədə gedir. Səhralaşmaya məruz qalan ən geniş sahə Qazaxıstan bölgəsindədir. Ən uzun sahil xəttinə malik olan bu bölgədə yalnız quru çöl, yarımsəhra və səhra landşaftları mövcuddur. Xəzər dənizi sahillərində yayılmış səhralaşmış ərazilərin 40%-dən çoxu məhz Qazaxıstanın payına düşür. Sahilyanı ərazilərdə bir neçə dayaz körfəzin olması (Kaydak, Komsomolets, Myortviy Kultuk) şoran torpaq sahələrinin genişlənməsinə təsir göstərir.

                                      Şəkil 5.3.1.Qızılqum səhrası
          Burada su və külək eroziyası eyni dərəcədə səhralaşma prosesini sürətləndirir. Bundan əlavə, yalnız subasma nəticəsində hər il 10-12 min km2 ərazi mütəmadi yararsız vəziyyətə düşür. Sübasma kənd təsərrüfatı üçün yararlı torpaqlara, suvarma sisteminə, otlaqlara, boru kəmərinə və nəqliyyat şəbəkəsinə böyük ziyan vurur. Myortvıy Kultuk körfəzinin sahəsinin dəyişməsi nəticəsinlə sahil bölgələrində daim gölməçələr əmələ gəlməkdədir. 58 Mütəmadi küləklər nəticəsində qumla örtülü Narınkum sahəsində yeni relyef formaları əmələ gəlir və beləliklə, onsuz da bitki örtüyü məhdud olan sahələr getdikcə azalır. Lakin qeyd etmək lazımdır ki, otluqlarda çoxsaylı mal-qaranın otarılması, müxtəlif tikinti işlərinin aparılması və torpağın zəhərli maddələrlə çirklənməsi də bitki örtüyünün seyrəlməsinə birbaşa təsir göstərir. Qazaxıstanın sahilyanı ərazilərinin təxminən 45%-ni güclü səhralaşmaya məruz qalan sahələr təşkil edir. Onların daxilində antropogen səhralaşmış ərazilər getdikcə genişlənməkdədir. Belə ərazilər əsasən təbii sərvətlərin intensiv mənimsənildiyi bölgələrdə daha çoxdur. Çoxsaylı neft mədənləri ərazilərində səhralaşma daha aydın nəzərə çarpır. Bu, ilk növbədə Karajanbas, Tengiz, Kalamkas, Uzen və digər neft yataqları sahələrinə aiddir.

                                      Şəkil 5.3.2.Kaşağan yatağı
          Dediyimiz kimi,Qazaxıstan sahili ekstremal təbii iqlim şəraiti ilə fərqlənir.Bütövlükdə isə arid iqlim şəraiti rekreasiyanın inkişafına bir o qədər də yararlı deyil. Yarımsəhra və səhrada nə isə təşkil etmək son dərəcə böyük vəsait istəyir.Atırau vilayətində mütəmadi olaraq sahil zonasını su basır.Təbii ki, belə sahil əraziləri rekreasiya üçün yararsız hesab olunur. Bununla belə, Ural çayının aşağı hissəsində rekreasiya əhəmiyyətli sahələr mövcuddur.
                             Şəkil 5.3.3.Ural çayı (Qazaxıstan-Atırau)
          5.4.XIX əsrin ikinci yarısında Xəzərin şərq sahilində-Türkmənistanda Krasnovodsk şəhərinin əsası qoyulur və Zakaspiyski dəmir yolu xəttinin inşası başlanır.Sonrakı illərdə neft, mirabilit və xörək duzu ehtiyatlarının mənimsənilməsi bu regionda yeni-yeni yaşayış məntəqələrinin yaranması ilə nəticələnir.Bununla bərabər,Çələkən yarımadasında təbii şəkildə yerin üzərinə çıxan neft torpaq sahələrinin uzun müddətə çirklənməsinə səbəb olur.Neft hasilatının tədricən artması Xəzərin Türkmənistan sahilində əhalinin artımına və yeni şəhərlərin yaranmasına birbaşa təsir göstərir.Burada Krasnovodsk şəhəri ilə yanaşı,Çələkən və Nebitdağ şəhərləri inkişaf etməyə başlayır.Türkmənistanın sənaye istehsalında əsasən gəlmə işçilər üstünlük təşkil edirdilər.Burada azərbaycanlılarla yanaşı, ruslar və Şimali Qafqaz xalqları nümayəndələri çalışırdılar. 
                                Şəkil 5.4.1.Krasnovodsk şəhəri
Əgər nəzərə alsaq ki,Türkmənistan ənənəvi olaraq əhalinin yüksək təbii artımı ilə fərqlənən respublikalardan biridir,onda yerli əhalinin sənaye istehsalına cəlb edilməsinin bölgədə olan işsizliyin aradan qaldırılmasında nə qədər böyük rol oynaya biləcəyi aydın olar.Xatırlatmaq yerinə düşərdi ki,keçən əsrin 80-ci illərində Türkmənistanda əhalinin artımı 34% idi.XX əsrin 90-cı illərində respublikanın iqtisadiyyatında baş verən neqativ proseslər əhalinin miqrasiyasına da təsir göstərdi.Neftçilərin fəhlə qəsəbələrində əhalinin sayı azalmağa başladı. Qaraboğazqol körfəzi ətrafında yaranmış təbii ekoloji gərginlik Bektaş şəhərində əhalinin təxminən 25% azalmasına səbəb oldu.Bu müddət ərzində Türkmənistanın sahil ərazilərindən köçüb gedənlərin xüsusi çəkisi 4-5% təşkil edirdi.
          Səhralaşma prosesi digər sahilyanı dövlətlərdə olduğu burda da özünü göstərir.Türkmənistanın sahilyanı ərazilərində səhralaşmış sahələr də eynilə Qazaxıstandakı kimidir.Hətta daha çoxdur. Burada səhralaşmış ərazilər bölgənin ümumi sahəsinin 60%-dən çoxunu təşkil edir.Sahilyanı ərazilərdə bir tərəfdən subasma və bataqlaşma, digər tərəfdənsə torpaqların şoranlaşması baş verir.Belə proseslər ən çox sahilə yaxın çökəkliklərdə, habelə Türkmənbaşı və Balxan körfəzləri ətrafında gedir.
          Türkmənistanın sahilyanı ərazilərində uzun illər boyu neft yataqlarının istismarı ətraf mühitə texnogen təsirin artmasına səbəb olmaqla yanaşı,antropogen səhralaşma prosesinin inkişafına da gətirib çıxarmışdır.Bu,xüsusilə iri neft yataqları sahələrində (Nebitdağ, Qumdağ, Ökərəm, Çələkən) və sənaye şəhərləri ətrafında (Türkmənbaşı, Türkmənabad, Nebitdağ) müşahidə olunur.Neftlə çirklənmiş torpaqlar və buruq suları olan gölməçələr kifayət qədər geniş sahələrdə onsuz da son dərəcə seyrək olan bitki örtüyünün az qala yox olmasına gətirib çıxarmışdır.Sosial iqtisadi amillər sahilyanı ərazilərin səhralaşmasına getdikcə daha artıq dərəcədə təsir edir.

                                         Şəkil 5.4.2.Nebitdağ
          Türkmənistan sahillərində yeni nəqliyyat şəbəkələrinin, xüsusilə boru kəmərləri və avtomobil yollarının yaradılması və onsuz da seyrək olan otlaqlarda getdikcə daha çox qoyun otarılması, əlbəttə, təbii tarazlığı pozaraq səhralaşma prosesinin intensivləşməsinə birbaşa təsir göstərir.
          Xəzərin Türkmənistan sahillərinin qeyri-bərabər səviyyədə mənimsənilməsi müvafiq olaraq antropogen səhralaşmanın yayılmasında da öz əksini tapır.Belə səhralaşma lokal xüsusiyyət daşıyaraq əsasən Türkmənbaşı-Çələkən sənaye zonasında və həmçinin Bekdaş-Qaraboğazqol sahəsində daha aydın nəzərə çarpır.Belə ki, Bekdaş-Qaraboğazqol istiqamətində dəniz səviyyəsinin tərəddüdü körfəzin ətraf sahələrində duzla örtülmüş geniş ərazilər yaratmışdır.Bu duz örtüyünü güclü küləklər uzaq məsafələr daşıyaraq yeni səhralaşan arealların əmələ gəlməsinə səbəb olur.

                               Şəkil 5.4.3.Qaraboğazqol sahilləri
          5.5.Rusiyanın Xəzər sahilində əhalinin məskunlaşması Həştərxan vilayəti,Kalmıkiya və Dağıstan bölgələrində təbii iqlim şəraitinin fərqli olmasından,ərazilərinin tarixi keçmişindən, iqtisadi və coğrafi-siyasi mövqelərinin müxtəlifliyindən bilavasitə asılıdır.Volqa çayının aşağı hissəsini əhatə edən Həştərxan vilayəti bütövlükdə əlverişli təbii iqlim şəraitinə malikdir.Burada illər boyu ənənəvi olaraq balıqçılıq təsərrüfatı kifayət qədər inkişaf etmişdir.Təbii ki, bu ərazidə məskunlaşmış əhali əsasən balıqçılıqla məşğuldur.Məhz buna görə də Volqa çayının delta sahəsində çoxlu sayda kiçik balıqçı qəsəbələri yayılmışdır.Həştərxan vilayətində son illər əhalinin mexaniki artımı Şimali Qafqazda baş verən proseslərlə birbaşa bağlıdır. 

                                        Şəkil 5.4.4.Həştərxan
Belə ki,Çeçenistan və onu əhatə edən ərazilərdə hələ də davam edən etnik münaqişələr və terror aktları rusların və digər rusdilli xalqların buradan köçməsinə təsir göstərmişdir.Köçənlərin əksəriyyəti Həştərxana üz tutmuşdur.Vilayətdə gəlmələrin sayının artması işsizlik problemini daha da mürəkkəbləşdirmiş və bu da öz növbəsində kriminogen vəziyyəti xeyli gərginləşdirmişdir.Belə ki,qeyri qanuni balıq ovu günü gündən artır.Başqa sözlə,Şimali Xəzərin bioloji ehtyatları vəhşicəsinə istismar olunur və bölgənin ekoloji tarazlığına bərpa olunmayacaq dərəcədə zərbə vurulur.Rusiyanın Xəzər sahilində yerləşən üçüncü inzibati bölgəsi Dağıstandır.Sahil rayonları Dağıstan ərazisinin yalnız 1/10-i qədər olsa da,respublika əhalisinin 1/3-i burada məskunlaşıb.Üstəlik,Dağıstanın əsas sənaye müəssisələri də burada yerləşdirilmişdir.Beləliklə, respublikanın şəhər əhalisinin təxminən 80%-i sahil ərazilərində yaşayır.Respublikanın ən iri şəhərləri hesab olunan Mahaçqala, İzberbaş, Dərbənd, Kaspiysk və Daqıstanskiye  Oqni burada yerləşir.Dağıstan Şimali Qafqazda siyasi və sosial-iqtisadi baxımdan qeyri-stabil region olaraq qalmaqdadır.Həştərxan vilayətinə xas olan işsizlik və kriminogen vəziyyət burada daha qabarıq şəkildədir.Burada brakonyer balıq ovu xeyli «vəsait almışdır».
          Rusiyanın sahilyanı ərazilərinin əsas sahələri olan Xəzərsahili düzənliyində,Çyornıye Zemli bölgəsində və Terek çökəkliyində antropogen səhralaşma nəzərəçarpacaq dərəcədə özünü büruzə verir.Böyük bir sahəni əhatə edən Xəzərsahili düzənliyi bütünlükdə Şimali Xəzər ərazisini tutur.Şimali Xəzər sahillərinin həddən ziyadə girintili-çıxıntılı olması burada akkumulyativ relyef formalarının yayılmasına səbəb olmuşdur.Volqa çayı deltasının sağ sahilində qum küləklər vasitəsilə sovrularaq kiçik təpəciklər yaratmışdır.Bura, demək olar, başdan-başa quru çöllərdən ibarətdir.Volqa çayının sol sahilində, dənizdən təxminən 80 km aralıda yerləşən Həştərxan qaz-kondensat kompleksinin fəaliyyəti nəticəsində antropogensəhralaşmış ərazilər yaranmışdır.Külək eroziyası texnogen təsir sahəsinin daha da artmasına səbəb olmuşdur.Xəzərin şimal sahilində ərazilərin artmasına əsasən neft-qaz obyektləri təsir göstərirsə, şimal-qərb və qərb sahillərinin düzənlik yerlərində kənd təsərrüfatının təsiri üstünlük təşkil edir.Xəzərin şimal-qərb bölgəsinin əsas düzən sahələri olan Çyornıye Zemli və Kizlər otlaqları Kalmıkiya və Dağıstan sahilləri boyunca uzanıb gedir.Bu təbii ekosistemlərdə fasiləsiz olaraq, bəzən isə həddən artıq dərəcədə mal-qara otarılması nəticəsində bitki örtüyü xeyli seyrəkləşmiş, hərəkət edən qum sahələri əmələ gəlmiş və beləliklə, səhralaşmış ərazilər yaranmışdır.Volqa və Terek çayları arasındakı sahil bölgəsində, əsasən də çökəklik sahələrində vaxtaşırı subasma prosesləri baş verir.Elə buna görədir ki sahilyanı ərazilərin torpaqları öz münbistliyini itirmiş və bitki aləmi xeyli dərəcədə qıtlaşmışdır.Sahilyanı ərazilərin ayrı-ayrı sahələrində əhali əkinçiliklə məşğul olur.Quraqlıq yerlərdə suvarılma tətbiq olunduğundan təkrar duzlaşma müşahidə edilir.Bu, daha çox suvarma kanalları ətrafında nəzərə çarpır.Təkcə Kalmıkiyasahillərində təkrar duzlaşmış torpaqların sahəsi 105 min hektarı keçib.































                                       Nəticə
1. Xəzərdə bioloji ehtiyatlarların,o cümlədən nərə balıqlarının kəskin azalması mühüm problemlər sırasında yer alır. Yaranmış gərgin vəziyyəti aradan qaldırmaq üçün bütün Xəzəryanı dövlətlər dənizin balıq ehtiyatlarını mühafizə etmək sahəsində əməkdaşlığı gücləndirərək müvafiq tədbirlər planı həyata keçirməlidirlər.Yalnız birgə və razılaşdırılmış tədbirlər keçirməklə olduqca qiymətli və bənzərsiz Xəzər dənizinin və onun balıq ehtiyatlarını gələcək nəsillər üçün qoruyub-saxlamaq mümkündür.
2. Xəzərin sahilyanı ərazilərində intensiv antropogen təsir və  təbii amillərin təsirindən nəticəsində səhralaşma prosesi mütəmadi olaraq genişlənməkdədir.Nəzərə almaq lazımdır ki, sahilyanı ərazilərin 60%-dən çoxu yarımsəhra və səhralardır. Lakin hətta subtropik zonaların belə səhralaşması dəhşətdir.Odur ki elə günü bu gündən insan fəaliyyətində tənzimləyici üsullardan istifadə olunmazsa və bu sahədə Xəzəryanı dövlətlər arasında əməkdaşlıq yeni mərhələdə inkişaf etməzsə, yaxın gələcəkdə sahilyanı ərazilərdə səhra landşaftlarının daha da artacağına heç bir şübhə yoxdur.Yaranmış vəziyyət Xəzəryanı dövlətlərin bu sahədə əməkdaşlığını, özü də əməli əməkdaşlığını tələb edir.

